
Tiruchendura Shri Sendiladhipan SuprabhAtam

திருசேந்தூ³ர ஶ்ரீ ஸேந்தி³லாதி⁴பந் ஸுப்ரபா⁴தம்

ௐ ஶ்ரீக³ணேஶாய நம: ।
வந்தே³ வந்தா³ருமந்தா³ரமிந்து³பூ⁴ஷணநந்த³நம்

அமந்தா³நந்த³ஸந்தோ³ஹப³ந்து⁴ரம் ஸிந்து⁴ராநநம் ।
ஷட்³வக்த்ர க்ரு’த்திகாபுத்ர ஷட்சக்ரஸ்த² க்ரு’பாநிதே⁴

உத்திஷ்டா²பீ⁴ஷ்டவரத³ கர்த்தவ்யம் லோகரக்ஷணம் ॥ 1॥
உத்திஷ்டோ²த்திஷ்ட² கா³ங்கே³ய உத்திஷ்ட² ஶ்ருதிஸம்ஸ்துத ।
உத்திஷ்ட²ஸர்வதே³வேஶ த்ரைலோக்யம் மங்க³ளம் குரு ॥ 2॥
ஸுப்ராதமஸ்து ஶஶிசூட³தநூத்³ப⁴வாய

ஸுப்ராதமஸ்து ஶரணாக³தவத்ஸலாய ।
ஸுப்ராதமஸ்து ஶரதி³ந்து³ஸமாநநாய

ஸுப்ராதமஸ்து ஶப³ரேந்த்³ரஸுதாப்ரியாய ॥ 3॥
ஸுப்ராதமஸ்த்வஸுரகுலாந்தகாய

ஸுப்ராதமஸ்து ஶமலாபஹதி³வ்யநாம்நே ।
ஸுப்ராதமஸ்து ஶரஶக்தித⁴நுர்த⁴ராய

ஸுப்ராதமஸ்து ஶரஸம்ப⁴வ ஸுப்ரபா⁴தம் ॥ 4॥
ஶ்ரீவேத³ஸூக்தஸகலாக³மமந்த்ரரூப

ஶ்ரீகார்திகேய கமலாநந தாரகாரே ।
ஶ்ரீஸிந்து⁴தீரவிலஸத் ஸுகு³ஹாநிவாஸ

ஶ்ரீக³ந்த⁴மாத³நபதே தவ ஸுப்ரபா⁴தம் ॥ 5॥
ஷட்கோணமத்⁴யவிலஸத் ப்ரணவஸ்வரூப

ஷட்³பா⁴வநாஶக ஷடா³நந ஷட்கிரீட ।
ஷஷ்டீ²வ்ரதப்ரிய ஸுமங்க³ளதி³வ்யமூர்தே

ஶ்ரீக³ந்த⁴மாத³நபதே தவ ஸுப்ரபா⁴தம் ॥ 6॥
ஶ்ரீஸ்கந்த³புஷ்கரிணிகா ஶுப⁴தோயபூதா:

ஶ்ரீப⁴ஸ்மருத்³ரமணிபூ⁴ஷிததி³வ்யகா³த்ரா: ।
த்வத்ஸந்நிதௌ⁴ ப்ரதிதி³நம் ப்ரவிஶந்தி ப⁴க்தா:
ஶ்ரீக³ந்த⁴மாத³நபதே தவ ஸுப்ரபா⁴தம் ॥ 7॥

ஶ்ரீகும்ப⁴ஸம்ப⁴வஶுகப்ரமுகா²முநீந்த்³ரா:
ஶ்ரீபாரிஜாதகுஸுமாநி கரே க்³ரு’ஹீத்வா ।

ஶ்ரீபாத³பத்³மமுப⁴யம் ச ஸதா³ர்சயந்தி
ஶ்ரீக³ந்த⁴மாத³நபதே தவ ஸுப்ரபா⁴தம் ॥ 8॥

ஶ்ரீப்³ரஹ்மவிஷ்ணுஸுரநாயகதே³வமுக்²யா:
த்வத்பாத³பத்³மமது⁴ராம்ரு’தபாநஹேதோ: ।

த்³வாரே ஸ்தி²தா: ப்ரதிதி³நம் நிக³மாக³மஜ்ஞா:
ஶ்ரீக³ந்த⁴மாத³நபதே தவ ஸுப்ரபா⁴தம் ॥ 9॥

ஸர்வார்த²ஸாத⁴க ஜயந்திபுரீநிவாஸா:
விப்ரேந்த்³ரவர்யக³ணப⁴க்தக³ணா மஹந்த: ।

த்வத்ஸந்நிதௌ⁴ ப்ரதிதி³நம் நிவஸந்தி ஸர்வே
ஶ்ரீக³ந்த⁴மாத³நபதே தவ ஸுப்ரபா⁴தம் ॥ 10॥

ஶரஸம்ப⁴வ தே கருணாப்ரதி²தா
விதி⁴ஶங்கரவிஷ்ணுமுகை²ர்விதி³தா ।

கருணாலவபா⁴க்³யதி⁴ கஶ்சித³ஹோ
மநுஜைஸ்ஸகலைர்நியதம் விநுத:॥ 11॥

ஶிவதாதகி³ரா ஶ்ருதிதத்பரதா
ப⁴வதஸ்ஸகலைர்விதி³தா ஹி ப⁴வாந் ।

ஸுபலாஶ பலாஶததே(?) ப்ரத²மம்
ஹுதபோ⁴ஜிமுகா²ந்தமஹோ க்ரு’தவாந் ॥ 12॥

கலித: கலிதம் கலுஷம் ஸகலம்
ஶரஸம்ப⁴வ ஹந்துமஹோ ப⁴க³வந் ।

ஶரஜந்ம ப⁴வாந் க³தவாந் மதிமந்
ஶரதி³ந்து³ஸமாநமுகா²ம்பு³ருஹ:॥ 13॥

ஶிவநிந்த³நஸுஸ்ரவதோ விபு³தா⁴-
தி³திஜைரக⁴ரூபத⁴ரைர்விது⁴தா: ।

த்வது³பாஶ்ரயத: புநரப்யமரா

ப⁴வதா ஸுகி²தா விஹிதா நியதம் ॥ 14॥
விதி⁴நா ப⁴வதஶ்ஶிஶுதா விதி³தா

பரதா³நமதா³ந்மமதா ஜநிதா³த் ।
ப்ரணவார்த²க்ரு’தே ப⁴வதா³ து புநர்-
நிஜவீரவைரஸ்ஸவிதிர்யமித:॥ 15॥

முநிபி: ⁴ பரிவாரித போ⁴ ப⁴க³வந்
ஸ பராத்மஜயாஸுரராட்ஸுத⁴யா ।

ஸஹஸாநநயா ஸஹபாதி³ ப⁴வாந்
ஶிகி²வாஹந ஷண்முக²ஸர்வகு³ரோ ॥ 17॥

ஶரணாக³தமாதுரமாதி³ஜிதம்
கருணாகர காமத³ காமஹதம் ।

ஶரகாநநஸம்ப⁴வ சாருருசே
பரிபாலய தாரகமாரக மாம் ॥ 17॥

ஶரதி³ந்து³ஸமாந ஷடா³நநயா
ஸரஸீருஹ சாருவிலோசநயா ।

நிருபாதி⁴கயா நிஜபா³லதயா
பரிபாலய தாரகமாரக மாம் ॥ 18॥

ஹரஸாரஸமுத்³ப⁴வ ஹைமவதீ-
கரபல்லவலாளிதகம்ரதநோ ।

முரவைரிவிரிஞ்சமுத³ம் புநிதே³(?)
பரிபாலய தாரகமாரக மாம் ॥ 19॥

கி³ரிஜாஸுத ஸாயகபி⁴ந்நகி³ரே
ஸுரஸிந்து⁴தநூஜஸுவர்ணருசே ।

ஶிகி²வாஹ ஶிகா²வல தே³வ நமோ
பரிபாலய தாரகமாரக மாம் ॥ 20॥

பரிதோ ப⁴வ மே புரதோ ப⁴வ மே
பதி மே ஸததம் கு³ஹ ரக்ஷ ச மாம் ।

வித³ராஜிஷு(?) மே விஜயம் ப⁴விதும்
பரிபாலய தாரகமாரக மாம் ॥ 21॥

ஜய விப்ரஜநப்ரிய வீர நமோ
ஜய ப⁴க்தபராயண ப⁴த்³ர நமோ ।

ஜய ஶாகவிஶாக²குமார நமோ
பரிபாலய தாரகமாரக மாம் ॥ 22॥

ஏகம் பக்ஷத்³வயம் ஸாக்ஷாத் த்ரிமூர்திஞ்ச சதுஷ்ப²லம் ।
பஞ்சஸ்கந்த³ம் ச ஷட்சாஹம்(?)ஸப்தத்வக்(?) பரிபூரிதம் ॥ 23॥
அஷ்டபுஷ்பம் நவாக்ஷம் ச த³ஶவ்யாப்தம் மஹாத்³பு⁴தம் ।
ஏவமாதி³மஹாவ்ரு’க்ஷம் பாலயந்தம் கு³ஹம் ப⁴ஜே ॥ 24॥
இத்த²ம் ஶ்ரீஸுப்ரபா⁴தம் ச யே பட²ந்தீஹ மாநவா: ।
தே ஸர்வே ஸர்வகாமார்தா:² ப்ரயாந்தி கு³ஹஸந்நிதௌ⁴ ॥ 25॥
இதி ஶுப⁴ம் ।
இதி திருசேந்தூ³ர ஶ்ரீ ஸேந்தி³லாதி⁴பந் ஸுப்ரபா⁴தம் ஸம்பூர்ணம் ।

